A Asociación Cultural O Pértego con C.I.F. nº G-15815111 e con domicilio social no concello de A capela, tendo constancia de que o pasado día 06 de xullo de 2009 no B.O.P. foi publicado a aprobación inicial do Regulamento de Participación Veciñal. Reunida en sesión extraordinaria a Xunta Directiva desta Asociación o día 12-07-09,

EXPOÑEN QUE:

a) Comunicar a postura a favorable por parte da Xunta Directiva da asociación desta iniciativa.
b) Decir que, dado que a sua filosofia é a de fomentar a participación dos veciños, se debería consensuar o borrador do regulamento coas distintas asociacións.

c) Por parte da Xunta Directiva da A. C. O Pértego, observanse unha redacción do Regulamento de Participación Veciñal susceptible de mellorar.

E por todo elo que a Asociación Cultural O Pértego en forma e prazo, presenta as seguintes


SUXERENCIAS

1ª) No que atinxe o artigo 7 do R.M.E. (Rexistro Municipal de Entidades), e dado que non debería corresponder o control económico a este organismo, quitar do texto o que corresponde o balance económico do ano anterior, ademais de ampliar o prazo, propoñemos o 1 de marzo, para posibilitar e adaptar as asembleas ordinarias de cada asociación correspondentes a cada ano.
2ª) O uso de locais públicos debe de ser libre esteñan as asociacións integradas dentro do R.M.E. ou non, pólo que entendemos que o artigo 9 – b de dito reglamento deberíase eliminar.

3ª) Sendo a Alcaldía ou en quen delegue, no artigo 11debería ser  tamén, para evitar a bicefalia do órgano organizativo de dito reglamento, quen fora a encargada dos puntos (a) e (b) de dito artigo.
4ª) Recoñecendo que existe unha mellora, (R.M.E. artigo 14), con respecto a lei que regula, pasando dun 20% a un 5%, pensamos que, dada a dispersidade e o envellecemento poboacional, deberiase considerar  un mínimo de 35 persoas, non un 5% que, considerando un censo de 1250 persoas pasaria a ser de 63 os veciños/as que terían que solicitar a iniciativa. Entendemos que 30 ou 35 persoas deberían ser  suficientes.
5ª) No que se refire o artigo 18, nos asuntos da vida municipal, ese dereito deberíase recoller na redacción do R.M.E. que sempre constará en acta ditos puntos de vista e asuntos da vida municipal.

6ª) Facendo uso da mesma argumentación referente a suxerencia nº 4. No capítulo VII artigo 20, parece excesivo um 20%. Neste punto, facendo o mesmo cálculo encontramos que co censo de 1250 persoas, para solicitar unha asemblea fan falla 250 veciños/as. Con 30 ou 35 veciños/as pensamos que é mais que suficiente.

7ª) No artigo 21 do anterior capítulo deberán ter a mesma consideración sexa quen sexa o convocante. Suxerimos, un quorum mínimo de 20 persoas en primeira convocatória e dando por válida sexa cal sexa o número de persoas en segunda convocatória.
8ª) Na integración dos membros do C.P.V. (Consello de Participación Veciñal), O Alcalde ou persona en quen delegue, un membro de cada grupo político e un membro de cada asociación deberían ser suficientes. Dende a A. C. O Pértego pensamos que a figura da presidencia debrá estar perfectamente definida.

E para que así conste asinamos em A Capela a 22 de xullo de 2009.

Rosario Castro. Vicepresidenta                                     Jesús Seco. Secretario
Sr. Alcalde -  Presidente Concello de A Capela
